
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ձՋ. ভারতে অলিকসন্দর
করিলেন। সমুদ্র পার হইবার জন্য ১৬০ খানি যুদ্ধ জাহাজ ব্যতীত আরো কতকগুলি বাণিজ্য জাহাজও উপস্থিত হইয়াছিল। এথিনিয়নরা এই সকল জাহাজের মধ্যে কুড়ি খানি ঘৃদ্ধ জাহাজ প্রেরণ করিয়া অলিকসন্দরের তুষ্টি সাধন করিয়াছিল। অলিকসন্দর, পারমিনিওর উপর সৈন্ত পরিচালন ভার প্রদান করিয়া, স্বয়ং ট্রয়ক্ষেত্রে প্রাচীন যোদ্ধাদের সমাধিভূমি দর্শন এবং তাহা দিগের পূজা করিতে মনস্থ করিলেন। অলিকসন্দর, অস্ত্র শস্ত্রে বিভূষিত হইয়া সৰ্ব্বপ্রথমে নৌকা হইতে লম্ফপ্রদান করিয়৷ এসিয়ার ভূমিতে বর্ষ বিদ্ধ করিয়া অবতরণ করিলেন । , এ স্থানেও তিনি নিজের গৌরব জ্ঞাপনের জন্য বেদী নিৰ্ম্মাণ করিয়াছিলেন । এস্থান হইতে তিনি এচিলিসের সমাধি দর্শন করিয়৷ তাহা পত্র পুষ্পে শোভিত করিয়াছিলেন। যে মন্দিরে ট্রয়ের যোদ্ধাগণের অস্ত্ৰ শস্ত্র রক্ষিত হইয়াছিল, অলিকসন্দর, নিজের এক প্রস্থ অস্ত্ৰ শস্ত্র তথায় রাখিয়া দেন, এবং প্রাচীন অস্ত্র শস্ত্রেরও কিছু গ্রহণ করেন । এই সকল অস্ত্ৰ শস্ত্র এক জন ব্যক্তি সকলের অগ্রে বহন করিয়া যুদ্ধস্থলে গমন করিত । ইহাতে র্তাহার অনুযাত্রীগণ বিবেচনা করিত অলিকসন্দর প্রাচীন যোদ্ধাদের ন্যায় অজেয় এবং সেই সকল স্বগীয় যোদ্ধাগণ র্তাহাকে যুদ্ধকালে রক্ষ করিয়া থাকেন । অলিকসন্দর যে সময় প্রাচীন যোদ্ধাগণের কীৰ্ত্তিকলাপ দর্শন, এবং তাহদের বীরত্বব্যঞ্জক গাথা সকল আবৃত্তি করিয়া, তাহাদের পদানুসরণ করিবার জন্য অধীর হইতে ছিলেন, সেই সময়ে তাহার কাছে পারসীক সৈন্যের যুদ্ধের জন্য আগমুন কথা আনীত হইয়াছিল । তিনি ক্ষণবিলম্ব না করিয়! তাহার সৈন্যগণের সহিত মিলিত হইলেন। দেখিলেন

		 এই পাতা শেষ সম্পাদিত হয়েছে ১১:৪৬টার সময়, ৩১ জুলাই ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

